
1. Liñas estratéxicas do III Plan Director da Cooperación 

Galega (2014-2017) 

 O III Plan Director da Cooperación Galega (2014-2017) aspira a profundar no 

itinerario de modernización estratéxica definido no anterior Plan Director, poñendo en 

valor os aspectos cualitativos da cooperación galega desenvolvidos ao longo dos seus 

máis de vinte anos de historia. 

 Como criterio xeral e consonte aos principios de coordinación e 

complementariedade, o novo Plan Director adecuarase ás directrices establecidas no 

IV Plan Director da Cooperación Española 2013-2016. 

 O III Plan Director da Cooperación Galega basearase nos seguintes principios: 

a) Maior concentración da axuda desembolsada a través da concentración dos 
esforzos da cooperación galega en prioridades xeográficas e sectoriais máis 
limitadas. 

b) Especialización da cooperación galega con base nas súas vantaxes comparativas 
e poñendo ao servizo dos nosos socios de desenvolvemento a experiencia 
naqueles sectores máis afíns. 

c) Maior eficacia e impacto das actuacións de cooperación a través da 
especialización xeográfica e sectorial e do aliñamento coas prioridades de 
desenvolvemento dos países e comunidades socias. 

d) Maior eficiencia na xestión e na avaliación da cooperación promovendo unha 
cultura de aprendizaxe institucional no conxunto de actores galegos de 
cooperación. 

e) Coordinación e complementariedade das actuacións da cooperación galega 
coas doutros actores estatais, subestatais e supraestais. 

f) Garantir a solvencia e sostenibilidade financeira da cooperación galega a través 
da xeración de incentivos e prácticas de procura alternativa de financiamento 
público e privado, cunha atención especial á Unión Europea e outros 
organismos internacionais. 

g) Promover a coherencia de políticas e incentivar a xeración de alianzas público-
privadas co fin de facilitar o acceso ao financiamento internacional. 

h) Consolidar a marca “Cooperación Galega” con base no valor engadido da 
cooperación que se fai desde Galicia. 

2. Criterios xerais do proceso de planificación estratéxica 

participativa 

 Os resultados do proceso de planificación estratéxica basearanse nos criterios 

definidos pola Lei Galega de Cooperación no seu artigo 4: 

a) Coordinación e complementariedade entre as administracións públicas e entre 

estas e a acción da sociedade civil galega orientada a unha maior eficacia e 

eficiencia na utilización dos recursos materiais, humanos e técnicos. 

b) Coherencia das actuacións cos principios e obxectivos da cooperación para o 

desenvolvemento. 

c) Eficacia na planificación, execución, seguimento e avaliación das políticas e dos 

proxectos de cooperación. 

d) Concertación e corresponsabilidade entre os axentes de cooperación e os 

receptores da axuda, respectando a súa visión do desenvolvemento. 

e) A transparencia na información, no financiamento e na participación dos 

axentes de cooperación neste ámbito da actividade pública. 

f) O respecto das liñas básicas de acción exterior definidas pola Administración 

galega e estatal. 

a) O respecto e o fomento da independencia e imparcialidade das organizacións 

non gobernamentais,dos axentes de cooperación e doutras institucións 

humanitarias na execución dos programas de cooperación e desenvolvemento. 

Por outra banda, o enfoque da planificación estará orientada a garantir un 

marco estratéxico de actuación da cooperación galega entre os anos 2014 e 2017 

consonte aos principios de solvencia e sostenibilidade financeira. 

3. Fases do proceso de planificación estratéxica participativa 

Este proceso de planificación estratéxica participativa ten por obxectivo a 

elaboración dun proxecto de III Plan Director da Cooperación Galega para o 

Desenvolvemento para o período 2014-2017. 

O proceso de planificación desenvolverase consonte ás seguintes fases entre 

outubro e decembro de 2013:  

 

a) Fase I: Diagnóstico e documentación 

a) Constitución da comisión permanente do CONGACODE como comisión de 

planificación estratéxica. 

b) Aprobación do Plan de Traballo para a elaboración do III PD  e do mapa de actores 

c) Envío desde a DXRREE e coa UE do Plan de Traballo a todos os actores da 

cooperación, como inicio do proceso participativo 

d) Traballo de gabinete e documentación. 

e) Diagnóstico da cooperación galega no período 2010-2013. 

f) Fase II. Participación de actores 

a) Envío de cuestionario on-line aos actores da cooperación galega 

b) Entrevista con actores da cooperación galega 

c) Grupos focais 

d) Fase III: Elaboración de proxecto de Plan Director 

a) Entrega de borrador do proxecto de Plan Director 

b) Achegas dos actores da cooperación galega 

c) Entrega de versión final de Plan Director. 

e) Fase IV: Comunicación pública de resultados. 

a) Xornada pública de presentación de anteproxecto. 

b) Presentación en xuntanza do CONGACODE. 

c) Difusión a través da web da cooperación galega. 

  

Diagnóstico e 
documentación 

Participación de 
actores  

Elaboración do 
proxecto de PD 

Comunicación 
pública dos 
resultados 

4. Proceso de aprobación do proxecto de III Plan Director da 

Cooperación Galega 

Tras os traballos de planificación estratéxica participativa, e segundo establece 

a Lei Galega de Cooperación, o proxecto de III Plan Director da Cooperación Galega 

para o Desenvolvemento 2014-2017 será informado polo Consello Galego de 

Cooperación para o Desenvolvemento. Posteriormente, será remitido para a súa 

aprobación polo Consello da Xunta de Galicia que, de vez, remitirá o proxecto ao 

Parlamento de Galicia para o seu posterior debate e aprobación. 

 

 

 

 A mediados de decembro está prevista a xuntanza do CONGACODE co fin de 

remitir o proxecto de III Plan Director ao Consello da Xunta de Galicia do 26 de 

decembro de 2013. 

5. Actores participantes no proceso de planificación 

estratéxica participativa 

O proceso de planificación estratéxica desenvolverase de xeito participativo, 

transparente e inclusivo, convidando á participación do conxunto de actores da 

cooperación galega. Con este fin, constituirase unha Comisión de Planificación do III 

Plan Director. As funcións desta comisión serán asumidas pola Comisión Permanente 

do CONGACODE co fin de: 

a) Aprobar o plan de traballo da planificación estratéxica. 

b) Revisar e informar os borradores do Plan Director que se vaian elaborando. 

c) Canalizar as suxestións dos actores da cooperación galega. 

d) Suxerir a participación daqueles actores de cooperación coidados de 

interese. 

e) Informar o anteproxecto de Plan Director con carácter previo á xuntanza 

ordinaria do CONGACODE. 

Para articular a devandita participación, empregaranse as seguintes 

ferramentas e favoreceranse os seguintes espazos: 

a) Cuestionario on-line. 

b) Entrevistas. 

c) Grupos focais. 

d) Xornada pública de difusión de resultados. 

6. Cronograma 

O plan de traballo para a elaboración do III Plan Director da Cooperación Galega 

desenvolverase segundo o seguinte cronograma: 

Plan de traballo  
Etapas actividades  Quincenas Produtos Responsable 

 Outubro Novembro Decembro 
 

 1ª 2ª 3ª 4ª 5ª 6ª 
 

 Fase I. Diagnóstico e documentación 

0. Xuntanza da Comisión de 
Planificación 

      Plan de traballo e mapa de 
actores 

DXRREEeUE 

1.Diagnóstico da 
Cooperación Galega 2010-
2013 

      Diagnóstico da Cooperación 
Galega 2010-2013 

Consultor 

2. Envío de plan de traballo a 
actores da cooperación 
galega 

      Plan de traballo DXRREEeUE 

3a. Deseño de cuestionario 
on-line 

      Cuestionario on-line Consultor 

 Fase II. Participación de actores 

4. Coordinación axendas-
actores 

      Axendas traballo de campo 
pechadas 

Consultor 

5. Envío cuestionario on-line       Resultados do cuestionario on-
line 

Consultor 

6. Entrevistas/grupos focais       Resultados das 
entrevistas/grupos focais 

Consultor 

7. Xuntanza informativa 
resultados participación de 
actores 

      Informe de resultados de 
cuestionario, entrevistas e 
grupos focais. 

Consultor 

 Fase III. Elaboración do proxecto de Plan Director 

8. Borrador do Plan Director       Borrador 1 do Plan Director 
 

Consultor 
 

9. Incorporación achegas 
 

      Borrador 2 do Plan Director Comisión de 
Planificación  
Actores da 
cooperación 
galega 

10. Xuntanza da Comisión de 
Planificación 

      Anteproxecto do Plan Director DXRREEeUE 

11. Xornada pública de 
presentación do 
anteproxecto 

      Achegas ao anteproxecto Consultor 

 Fase IV. Comunicación pública de resultados 

12.Presentación en xuntanza 
do CONGACODE 

      Informe do CONGACODE DXRREEeUE 

13. Aprobación Consello da 
Xunta 

      Proxecto de III Plan Director da 
Cooperación Galega para o 
Desenvolvemento (2014-2017) 

Consellería de 
Presidencia, 
Administracións 
Públicas e Xustiza 

7. Consultor responsable da facilitación do proceso 

Con fin de facilitar o proceso de planificación estratéxica participativa, a 

Dirección Xeral de Relacións Exteriores e coa UE ten demandado os servizos dun 

consultor externo, José Luis Pastoriza Rozas, que acredita a seguinte experiencia e 

formación no eido da cooperación ao coñecemento. 

José Luis Pastoriza Rozas (Vigo, 1977). Licenciado en Filosofía e Máster en Desenvolvemento 

Local pola Universidade de Santiago de Compostela. MSc NGOs and Development pola London 

School of Economics & Political Science. Traballou como técnico de proxectos na Coordinadora 

Galega de ONGD e como técnico de educación para o desenvolvemento na Fundación 

Entreculturas. Foi o responsable da coordinación da avaliación intermedia do II Plan Director 

da Cooperación Galega para o Desenvolvemento (2010-2013) para a Dirección Xeral de 

Relacións Exteriores e coa UE e da facilitación do proceso de planificación estratéxica da 

Oficina de Cooperación e Voluntariado da Universidade da Coruña. Entre as súas publicacións 

no eido da cooperación destacan Eficacia da axuda e sociedade civil (CGONGD, 2011), un 

estudo sectorial sobre a Axuda Oficial ao Desenvolvemento en Galicia (AOD en educación en 

Galicia. Un análisis de la cooperación gallega 2006-2010) así como unha investigación sobre a 

cooperación ao desenvolvemento en educación en Andalucía (División del trabajo y 

coordinación en la cooperación andaluza. La educación en el período 2006-2010). Entre os seus 

artigos ten publicado xunto con Carlos Teijo na Revista Tiempo de Paz (“Crisis en la 

cooperación descentralizada española: ¿oportunidad o negra sombra?”) e na obra colectiva 

Las raíces del humanismo europeo y el Camino de Santiago (“El humanismo como utopía real: 

la educación de ciudadanos y ciudadanas globales”). Por outra banda, segue a colaborar coa 

Coordinadora Galega de ONGD a través da realización de documentos de traballo (Unha 

cooperación cativa para os máis pobres. Análise do proxecto de Lei de Orzamentos Xerais da 

Comunidade autónoma de Galicia para o ano 2012; Bandeiras, pastillas e océanos azuis. A 

cooperación galega de cara ás eleccións ao Parlamento de Galicia de outubro de 2012; Unha 

cooperación ao desenvolvemento de cero absoluto (-273,15º). Análise do proxecto de Lei de 

Orzamentos Xerais da Comunidade autónoma de Galicia para o ano 2013) e forma parte da 

súa Comisión de Educación para o Desenvolvemento Por último, vén sendo o editor das actas 

das I Xornadas Galegas de Educación para o Desenvolvemento (outubro 2012) que serán 

publicadas baixo o título Educar para a cidadanía global: experiencias, ferramentas e discursos 

para o cambio social. 

 

Contacto: 

Tfno: 606 252 439 

Email: plandirectorgalicia@outlook.es 


